
Rachando estereotipos:
cara a unhas masculinidades agarimosas.

Avoíña, que grandes tes os dentes.
Así comerei mellor, miña filla.
E ao dicir estas palabras, o malvado lobo botouse sobre Carapuchiña 
vermella e papouna”.

“Carapuchiña Vermella”
Charles Perrault (1695)

“- Ola tío! Canto tempo sen verte! Dáme un biquiño!”
O Lobo non lle deu bico ningún. O que si lle deu foi un lapote
 - Pero que biquiño nin que biquiño! Os lobos non damos biquiños!
- Oh, vale. Cantas cousas vou aprender contigo! - respondeu o Lobiño 
fretando a cabeza, que aínda lle doía”

“Feliz feroz, o lobo riquiño”
El Hematocrítico (2014)

INTRODUCCIÓN

Despois de décadas de traballo teórico de elaboración de conceptos e de acción 
feminista, é ben sabido que habitamos unha sociedade desigual, na que as persoas 
teñen diferentes obrigas e oportunidades en función de se son mulleres, homes ou 
persoas con identidades non binarias.

Ocupar unha posición de subordinación e polo tanto non gozar dos mesmos 
dereitos e oportunidades que os homes, fixo que ao longo da historia as mulleres 
cuestionasen o seu lugar no mundo, analizando e deconstruíndo moitos dos feitos 
que ata o momento se pensaban como naturais, demostrando que eran susceptibles 
de transformación.

En paralelo, e aínda que algúns homes nunca remataron de sentirse cómodos no 
papel que a sociedade patriarcal lles tiña asignado, unha gran parte deles nunca 
compartiu a necesidade de cuestionar a construción desigual de xénero nin a orde 
política e social na que se apoiaba. O motivo é evidente: eran (e aínda son) os suxeitos 
privilexiados por ese sistema.

Mais no contexto social actual de avance das políticas de igualdade, de recoñecemento 
en pé de igualdade das voces das mulleres e de amplificación das demandas doutras 
identidades minorizadas, é necesario formular as seguintes preguntas:

- Cal é o lugar dos homes na acción pola igualdade?
- Cales son as súas responsabilidades?
- Como poden cuestionar os mandatos da masculinidade tradicional, desactivar 
os seus privilexios e traballar pola igualdade?

A resposta a estas preguntas nace nun lugar de incomodidade, do recoñecemento do 
difícil desta tarefa. Transformar os valores que conforman a identidade masculina 
para encaixalos no proxecto feminista de transformación social cara a igualdade é un 
traballo complexo e cheo de contradicións. Mais soamente dende esa incomodidade, 
dende a apertura dos homes a cuestionar as súas crenzas e accións da vida cotiá será 
posible desenvolver unha auténtica mirada crítica co xeito de habitar o mundo.

A presente guía “Rachando estereotipos: cara a unhas masculinidades agarimosas”, 
busca contribuír á xeración desa incomodidade, facilitando a adquisición dunha 
mirada crítica de xénero. Isto é, un enfoque que permita cuestionar fondamente 
o proceso de construción persoal de mulleres e homes e as relacións desiguais 
entre elas e eles. En definitiva, unha mirada crítica que non se limite a explicar e 
describir o feminino e o masculino como categorías, senón que facilite a adquisición 

de ferramentas coas que tornar visible o seu carácter inxusto e a adquisición dos 
compromisos necesarios para cambiar as prácticas cotiás baseadas en elas.  

Compromisos sociais pero tamén persoais que todas as persoas deben integrar e 
difundir, sumándose ao camiño pola igualdade de xénero. Un camiño por andar 
xuntas, en familia, en comunidade, e que volvendo ás citas coas que se abre esta guía, 
favoreza a creación de menos Lobos Feroces e máis Lobos Riquiños.

Financiada con cargo aos fondos do Pacto de Estado contra a violencia de xénero, 
trátase dun material congruente cos obxectivos do Pacto, que insta dende o ano 
2017 a traballar a sensibilización e a prevención das violencias machistas de forma 
específica con nenos, adolescentes e homes.

1: O feminino e o masculino como límites á diversidade.

O primeiro paso deste camiño implica a revisión do concepto de xénero e do que 
tradicionalmente se entende por feminino e masculino. A base desta construción 
cultural son os corpos, que no momento do nacemento presentan diferentes 
características corporais como resultado dun proceso biolóxico. Entre elas, e dunha 
forma moi determinante, as persoas nacen con diferentes xenitais internos e externos. 
Xunto coas características sexuais secundarias, os cromosomas e a carga hormonal, 
este conxunto de características é denominado sexo.

Con todo, é a cultura e non a natureza, a que fai desas diferenzas xenitais unha división 
que clasifica e separa as persoas entre femias, nacidas con vulva e vaxina, e machos, 
nacidos con pene. Así, é preciso entender os corpos como unha realidade material 
sobre a que se coloca unha interpretación cultural, reducindo toda a diversidade 
corporal existente a dous únicos sexos, tipos ideais que tornan invisible a grandísima 
diversidade de corpos existentes.

Unha diversidade dende a que hoxe está formado o concepto da intersexualidade, 
termo que fai referencia a unha inmensa variedade de realidades corporais na que hai 
persoas que nacen con características sexuais (xenitais, gónadas, etc.) que parecen 
non encaixar nas definicións típicas dos corpos femininos ou masculinos.

Se queredes saber máis sobre a intersexualidade unha boa referencia é o traballo de 
Kaleidos Intersex e Brújula Intersexual.
https://kaleidosintersex.com/
https://brujulaintersexual.org/

E para traballar a visibilidade da diversidade corporal nas familias e nas aulas 
recomendámosvos “Un secreto pelirrojo”, de Camino Baró e Núria Fortuny.
https://www.ed-bellaterra.com/php/llibresInfo.php?idLlibre=1581]

Pois ben, esta construción cultural é o xénero: un concepto e ao mesmo tempo un 
proceso de xeración de desigualdade que socializa os corpos con vulva na feminidade, 
creando mulleres, e os corpos con pene na masculinidade, converténdoos en homes. 
Empregando o teatro como metáfora, poderíase dicir que o sexo serían os corpos 
concretos das persoas na escena e o xénero o papel concreto que lles tocou en sorte 
interpretaren nesta función.

E como se aprende ese guión? Pois ao longo de toda a vida, mais especialmente na 
infancia, en contacto coa contorna cultural en todos os ámbitos da vida: en familia, 
na escola, na relación coas amizades, nos medios de  comunicación, etc. 

https://kaleidosintersex.com/
https://brujulaintersexual.org/
https://www.ed-bellaterra.com/php/llibresInfo.php?idLlibre=1581]

Este proceso de aprendizaxe é denominado socialización de xénero, un dos máis 
importantes nas vidas de todas e todos e sobre o que se apoian os trazos fundamentais 
da identidade persoal, dando forma a esa sensación íntima que é a identidade de 
xénero.

Esta identidade é auto percibida, pura consciencia. Isto é, unha nena é unha nena 
porque sabe que o é. E un neno é un neno porque sabe que o é. E non está nos 
xenitais, aínda que a maioría das nenas teñan vulva e a maioría dos nenos pene, xa 
que tamén hai nenas con pene e nenos con vulva. 

Deste xeito, aquelas persoas que se identifican co xénero asignado ao nacer e no 
que son socializadas, son consideradas persoas cisxénero (“cis” significa “do mesmo 
lado”). Por outro lado, as persoas trans son as que se identifican e perciben a si 
mesmas cun xénero diferente ao asignado.

Se queredes saber máis sobre transexualidade unha boa referencia é o traballo de 
Amizando e Arelas, Asociación de familias de menores Trans
https://www.facebook.com/amizandoTrans/
https://asociacionarelas.org/
Unha publicación chea de recursos educativos sobre estas realidades é 
“Transsexualidades. Acompañamiento, factores de salud y recursos educativos”, de 
Lucas Platero.

Este proceso de comprender, aceptar e interiorizar as diferentes normas e valores 
sociais existentes para mulleres e homes é chamado socialización de xénero. É un 
proceso moi eficiente, xa que é universal, para todas as persoas, e premia e reforza a 
aquelas que compren as normas, e censura e castiga a aquelas que non encaixan nas 
expectativas de xénero.

https://www.facebook.com/amizandoTrans/
https://asociacionarelas.org/

Na primeira etapa da vida son as familias as que con maior intensidade reproducen 
os estereotipos de xénero por medio do xogo, os xoguetes, a roupa, a forma de tratar 
as nenas e nenos, etc., mesmo interpretando realidades similares en función do 
xénero de quen o fai:

Comportamento Se é nena decimos que é... Se é neno decimos que é..
Activo Nerviosa Inquedo
Insistente Testalana Tenaz
Sensible Delicada Afeminado
Obediente Dócil Débil
Temperamental Histérica Apaixonado
Audaz Impulsiva Valente
Curioso Preguntona Intelixente
Prudente Precavida Covarde

Táboa adaptada de Vázquez, Norma (2008) El ABC del género. Asociación Equipo Maíz. Emakunde, 
Instituto Vasco de la Mujer. Vitoria - Gasteiz.

Obviamente este proceso non afecta a todas as persoas por igual, xa que entón todas 
as persoas medrarían para converterse en mulleres ou homes ideais segundo o canon 
do seu contexto cultural, pero xera unha pauta de comportamento maioritaria ou 
hexemónica que reforza a reprodución dos estereotipos asignados ao feminino e ao 
masculino.

En conclusión, pódese dicir que a sociedade actual é sexista porque en función do 
sexo clasifica as persoas como mulleres ou homes dunha maneira moi ríxida. E por 
riba esa clasificación xera unha xerarquía: coloca as mulleres e todo o relacionado co 
feminino nun nivel inferior, e os homes e todo o relacionado co masculino nunha 
posición superior.

Ao tempo é unha sociedade opresiva, xa que condiciona ás persoas  a desexar unhas 
cousas e a rexeitar outras, a xogar, a vestir, a expresarse corporalmente e a falar 
segundo o establecido para nenas e nenos, para mulleres e homes. En certa forma, 
limita os dereitos e capacidades de todas e todos á hora de desenvolverse en liberdade 
e de forma autónoma.

Aquí é onde entra en xogo o enfoque da coeducación: traballar para cuestionar e 
eliminar da vida en familia, da práctica de educadoras e educadores, esas imposicións 
que reprimen xerando moito sufrimento. Porque as nenas e os nenos non son 
esencialmente de ningunha maneira. E non teñen porqué.

Despois deste repaso conceptual, e antes de continuar afondando no significado da 
masculinidade, recomendámosvos que vexades os seguintes vídeos e vos preguntedes: 
Entón, que significa ser unha muller? E que significa ser un home?

https://www.youtube.com/watch?v=s82iF2ew-yk
https://www.youtube.com/watch?v=NR2C6JwLXSE]

https://www.youtube.com/watch?v=s82iF2ew-yk
https://www.youtube.com/watch?v=NR2C6JwLXSE]&ab_channel=PlayGround

2: O modelo de masculinidade tradicional como poder, ocupación 
do público e negación.

“A masculinidade hexemónica fai que os varóns reprimamos o que sentimos para 
reproducir o que o sistema dominante espera de nós.” Victor J. Seidler

Dende a idea do xénero como unha construción sobre a que se sostén unha división 
desigual da sociedade en termos de acceso ao poder, obrigas e oportunidades, a 
feminidade e a masculinidade serían os guións diferenciados desa construción, o 
texto concreto que cada muller e cada home debe aprender, interiorizar, interpretar 
e reproducir.

Unha definición máis académica sería a dada pola socióloga Raewyn Connell, 
que entende a masculinidade como “unha posición nas relacións de xénero, nas 
prácticas, que comprometen os homes e as mulleres con esa posición de xénero, e os 
efectos desas prácticas na experiencia corporal, na personalidade e na cultura”. Estas 
posicións, prácticas e efectos, sempre cambiantes, están en permanente construción 
a través das relacións establecidas con si mesmas, coas outras persoas e co conxunto 
da sociedade.

Aínda que moitas veces fálase de “masculinidades” en plural, xa que son posibles 
diferentes formas de ser home, este capítulo céntrase en cuestionar o concepto 
de masculinidade hexemónica ou tradicional, ese conxunto de normas sociais, 
discursos e prácticas, que de seren “interiorizadas”, asignan aos homes unha posición 
social privilexiada sobre outras identidades de xénero. Esta construción, tamén 
implica pagar un importante custo: Tratar de encaixar no rol imposible do “macho” 
supón enormes presións para reprimir calquera posible desvío do camiño marcado, 
xerando estrés e dificultades afectivas, medo ao fracaso e expoñendo os homes a 
riscos maiores.
 
Tres son os aspectos fundamentais da masculinidade tradicional, relacionados coa 
atribución e o uso do poder e do privilexio, a socialización no público fronte ao 
doméstico, e a construción en negativo fronte a todo o relacionado co mundo das 
mulleres:

1. A masculinidade hexemónica como poder.
2. A masculinidade hexemónica como ocupación do público.
3. A masculinidade hexemónica como negación.

1. A masculinidade hexemónica como poder.

Tal e como di Pierre Bourdieu no seu texto “La dominación masculina”, ser home, 
de entrada, é estar nunha posición que implica poder. Os homes son educados 
para ocupar o poder, con moitos referentes nos que mirarse durante a infancia e 
adolescencia. Os lugares de maior responsabilidade nas empresas, as organizacións, 
os partidos políticos, os gobernos, etc., están ocupados (aínda hoxe) normalmente 
por homes, malia os tímidos avances cara a unha maior paridade.

Non quere isto dicir que todos os homes accedan en igualdade ás mesmas cotas de 
poder nin moito menos, pero en xeral si que son educados baixo esa expectativa e co 
obxectivo de ter éxito e riqueza.

Engadir que este poder non se exerce unicamente no ámbito público. Ao longo dos 
séculos, a familia como institución social e o matrimonio como contrato, funcionaron 
como espazos nos que os homes lideraban, protexían e provían (o “cabeza de familia”) 
e nos que as mulleres debían ser submisas, caladas e obedientes.

Esta socialización no poder, e de forma específica, no dominio sobre as mulleres, vén 
lexitimando historicamente que os homes empreguen diferentes formas de violencia 
como unha ferramenta cotiá de relación con outras persoas, como un recorrente 
mecanismo de xestión dos conflitos e mesmo unha forma de confirmar ante si 
mesmos e os demais a súa virilidade.  

2. A masculinidade hexemónica como ocupación do público.

Cando aquí falamos de ocupar o público non se fala de manspreading (esa maneira de 
algúns homes de sentaren coas pernas abertas en certos espazos como o transporte 
público, ocupando máis dunha praza), que tamén, senón da súa educación para 
ocupar o espazo público (en contraposición ao espazo privado do fogar), para aspirar 
a facer os traballos de maior recoñecemento e valor social e económico.

Crecer como homes implica construír unha identidade masculina en función do 
seu papel no ámbito público, ao tempo que se rexeita activamente implicarse no 
doméstico, entendido como o ámbito propio das mulleres, subestimando todas 
as tarefas e responsabilidades propias deste, sen reflexionar sobre o seu papel 
imprescindible para soster as vidas.

Isto tamén ten a súa translación no espazo físico: nenos e homes teñen tendencia a 
apropiarse de todo tipo de espazos (pensade nun intre no que sucede no recreo dun 
patio dun colexio), a andar con decisión, a comportarse como se as rúas fosen súas. 
Pola contra as mulleres medran aprendendo a ir polo mundo facéndose pequenas, 

sen molestar, con medo a ir por algúns lugares, etc.

3. A masculinidade hexemónica como negación.

Por último, reforzar a idea da masculinidade como un concepto de relación, que 
soamente existe “en negativo”. A antropóloga francesa Elisabet Badinter divide esa 
negación en tres dimensións:

.-“Non son un bebé”, un rexeitamento á debilidade e á dependencia.

.-“Non son homosexual”, unha renuncia a querer e a ser querido por outros homes.

.-“Non son unha muller”, unha negación a todo o que a sociedade entende por 
feminino.

Esta última dimensión da negación ten unha enorme forza no desenvolvemento na 
infancia. Nenas e nenos medran nunha sociedade polarizada, na que a feminidade e 
a masculinidade non son soamente esencialmente diferentes senón que son opostas. 
Os homes constrúense como suxeitos negando todo o que ten que ver con elas: os 
seus gustos, as súas habilidades, as súas formas de expresárense, etc. Esta negación, 
sumada ao exercicio do poder, está no xerme da incomunicación entre mulleres e 
homes e nas violencias machistas.

Os mitos e ideais do amor romántico, xunto coa translación dos estereotipos de 
xénero ao concreto dunha relación afectiva: a idea de que é o home quen ten o poder, 
que é o amo da súa parella, que a muller ten que adaptarse aos seus desexos, etc., 
sumado á socialización dos homes na violencia como primeira e principal forma de 
resolución dos conflitos, son parte da combinación que desemboca en numerosas 
agresións e asasinatos de mulleres. Segundo datos oficiais, dende o 1 de xaneiro 
de 2003 ata o 30 de abril de 2022, 1139 mulleres foron asasinadas a mans das súas 
parellas ou exparellas en España. Obviamente, non todos os homes son violentos ou 
potenciais agresores, mais a violencia foi a resposta fácil e lexítima da masculinidade 
tradicional ante situacións difíciles de xestionar.

Unha referencia moi divertida para afondar nesta construción é a banda deseñada de 
Liv Strömquist “Los sentimientos del Príncipe Carlos”.

A maiores, esta construción en negativo ten outras dúas graves consecuencias: en 
primeiro lugar para as mulleres, xa que implica negar o valor de todo o feito por elas, 
tornar invisibles as súas esferas tradicionais, e non recoñecer as súas capacidades e 
habilidades. En definitiva, na sociedade todo o “feminino” vale menos. En segundo 
lugar, o rexeitamento de todo o feminino ten como consecuencia que os homes 
rexeiten a incorporación de esas capacidades e habilidades  ás súas identidades, 
converténdose en seres incompletos, forzados a reprimir as súas emocións, a non 

https://www.penguinlibros.com/es/tematicas/26630-ebook-los-sentimientos-del-principe-carlos

valorar os coidados, a esixirse moito e non amosar unha migalla de vulnerabilidade.

En resumo…
- A masculinidade non é algo natural, senón que é unha construción social cambiante 
segundo o contexto e a época.
- Ser home tampouco é algo “natural”, nin depende soamente dos xenitais, senón que 
é  unha identidade de xénero.
- A masculinidade hexemónica é máis valorada a nivel social e cultural, atribuíndolles 
privilexios respecto de outras persoas.
- Dentro da diversidade de masculinidades posibles, as máis valoradas son as que 
máis se aproximan a ese ideal, a esa norma social, e son as chamadas “hexemónica”, 
“tradicional”, “normativa”, etc. As que están máis afastadas da normal social son 
chamadas “subordinadas”, “alternativas”, etc.
- Os homes que habitan esa masculinidade tradicional exercen mecanismos de 
control da propia masculinidade, menosprezando e mesmo burlándose daqueles que 
non se expresan segundo o esperado.

3: MODELOS ALTERNATIVOS DE MASCULINIDADES, NON SEXISTAS, 
LIBRES E DIVERSAS.

“O feminismo vai facer que os homes sexan libres por primeira vez.”
Floyd Dell

En convivencia co modelo de masculinidade tradicional visto nas páxinas previas 
sempre existiron outras formas de encarnar a masculinidade que escaparon da 
norma social. Pero é destacable o feito de que nas últimas décadas, especialmente 
nas xeracións máis novas, estanse a producir importantes desprazamentos de moitos 
homes respecto das formas máis tradicionais de habitar a masculinidade.

Así, e como resultado das demandas dos feminismos, do conxunto de transformacións 
socioeconómicas e culturais vividas nos últimos anos e dos cambios experimentados 
polos modelos familiares e de parella, fronte a aquel modelo único, hexemónico, 
ideal, aparecen unha diversidade de formas de vivir a masculinidade que supoñen 
unha ruptura coa súa rixidez histórica, xerando modelos máis flexibles.

Estes modelos máis xustos e igualitarios deben ir gañando forza, pasando pouco a 
pouco ao centro do imaxinario social, transformando o que se entende socialmente 
por “masculino”, no camiño cara unha sociedade máis libre.

Antes de continuar con este capítulo, tratade de responder as seguintes preguntas 
pensando na vosa contorna máis próxima:
-Coñecedes persoalmente homes que encarnen modelos de masculinidade alternativos 
ao tradicional?
-Coñecedes homes referentes a nivel público con masculinidades alternativas?
-Como están valorados socialmente?

Pero cales son os pasos a dar para a construción destes modelos alternativos? En 
primeiro lugar, é importante non marxinar o feito de que este camiño implica 
un cambio dende a raíz, e iso non está exento de dificultades e contradicións. 
Especialmente porque é preciso o compromiso firme e decidido e a plena implicación 
dos homes na consecución da igualdade, rompendo cos patróns de comportamento 
aprendidos, desprazando do centro un modelo tradicional desfasado no que a 
discriminación de xénero e  a represión das emocións e dos sentimentos seguen a ser 
vistas como características propias ao feito de ser homes.

Dende ese compromiso, e tal e como se abordaba na primeira parte desta guía, é 
imprescindible tornar visibles e cuestionar os privilexios masculinos e as relacións 
de poder sobre as que se sustentan.

Neste sentido, os modelos alternativos de masculinidade pasan obrigatoriamente 
pola non violencia, rexeitando a violencia machista en calquera das súas formas: 
simbólica, psicolóxica, económica, física, etc. É preciso un cambio de actitude de 
moitos homes fronte a outros homes mediante o recoñecemento en pé de igualdade 
da pluralidade, da diversidade de identidades, expresións de xénero e orientacións 
sexuais. E tamén toca actuar dunha forma coherente en outros ámbitos da vida 
como o consumo, facendo crítica ante produtos sexistas, ou no cotiá, denunciando 
e censurando rumores ou comentarios machistas nos grupos de amigas e amigos.

Estes modelos alternativos deben basearse ademais na liberdade, recoñecendo a 
todas as persoas como suxeitos independentes, con plena responsabilidade sobre 
os seus actos, así como con liberdade para escoller quen e como desexan ser, sen a 
imposición de estereotipos ou roles de xénero que limitan o seu desenvolvemento. 
Esta liberdade permitirá aos homes explorar expresións de xénero máis libres e 
diversas, menos atadas ás imaxes do masculino segundo a norma tradicional.

Á súa vez, é necesario incorporar as diferenzas como un valor, como unha riqueza, 
e non como unha fronteira que separa ao “home ideal” de toda aquela persoa que non 
encaixa nese modelo e que, en consecuencia, queda colocada nun estrato inferior. 
Isto permitirá tamén o desenvolvemento de relacións máis igualitarias entre persoas 
e colectivos diversos historicamente discriminados pola súa orientación sexual, 
étnica, cultural, etc.  

Valorar positivamente as diferenzas tamén contribuirá á construción de formas 
alternativas de masculinidade máis completas, xa que facilitará sumar ás calida-
des positivas tradicionalmente asignadas aos homes (como por exemplo, a ener-xía, 
o liderado, a asertividade, etc.) outras, previamente entendidas segundo o modelo 
hexemónico como negativas ou debilidades, como a expresión das emocións, a 
valorización dos coidados, o agarimo e a tenrura, etc.

Neste sentido, a valorización e priorización dos traballos relacionados co 
mantemento das vidas ten consecuencias positivas para os homes, para as súas 
familias e para a sociedade no seu conxunto. Esta incorporación permite que os 
homes gocen dunha maior autonomía e poidan desenvolverse plenamente, tanto no 
público como no privado, sen menosprezar ningunha destas dúas dimensións da 
vida.

É preciso rexeitar e derrubar a falacia de que coa igualdade as mulleres gañan 
e os homes perden. O conxunto de transformacións mencionadas materialízase 
de forma concreta en grandes beneficios para o conxunto da sociedade, para as 
mulleres, nenas e nenos, pero tamén para os propios homes:



15

1. Tomamos posición fronte á desigualdade
-A aposta pola igualdade é un importante paso á hora de tomar posición como unha 
persoa xusta que actúa contra a discriminación e o sexismo, contribuíndo ao cambio 
social e xerando novos referentes positivos alternativos ao modelo de masculinidade 
tradicional. Comprender que o modelo de masculinidade tradicional é un resultado 
da nosa historia e un produto da nosa cultura non debe frear o traballo de autocrítica 
e de revisión persoal.

Participar activamente contra as desigualdades de todo tipo é un elemento positivo 
a integrar neste novo modelo de masculinidade: homes cunha posición activa e de 
denuncia das discriminacións de xénero.

2. Cun maior coñecemento de si mesmos.
-A posta en cuestión, deconstrución e  transformación do modelo de masculinidade 
baixo o que se vive esixe un importante esforzo. Pero ao mesmo tempo favorece o 
crecemento persoal e aumenta o coñecemento sobre un mesmo e, polo tanto, o 
control sobre a propia vida, o que fai deste proceso unha enorme fonte de satisfacción. 
Isto permitirá unha maior variabilidade nas formas de ser home, favorecendo unha 
diversidade de vivencias.

Para isto será preciso formarse en igualdade, ben impulsando ou apoiando iniciativas 
coeducativas como parte dunha ANPA, ben demandando ou facilitando a súa 
realización no ámbito laboral.

3. Cunha maior intelixencia emocional
- O descoñecemento e a desconexión dos homes ao respecto das súas propias emocións 
é probablemente unha das máis graves consecuencias do modelo tradicional de 
masculinidade. Baixo este sistema os homes parecen desenvolver unha tendencia ao 
illamento emocional, que nada ten de natural.

O monopolio da fortaleza como emoción masculina, desprazando e ocultando 
o medo, a dor e a tristura provoca, dende a infancia á idade adulta, que os homes 
aparenten ser unha muralla sen fendas totalmente irreal, esquecéndose e mesmo 
negando a súa propia vulnerabilidade.

Reencontrarse co catálogo das emocións ao completo pasa pola aprendizaxe na 
identificación dos sentimentos, sen anulalos no caso de que estean relaciona-dos 
co medo, a inseguridade, a tristura, etc., conseguindo a súa expresión dunha forma 
asertiva, valorando os afectos, o agarimo, e acadando así unha relación saudable e 
madura dos homes co seu propio mundo emocional. Isto en definitiva potencia a 
empatía e a sensibilidade, o que abre a porta para o recoñecemento e o diálogo en 
igualdade cos sentimentos das outras persoas.

4. Libres de responsabilidades auto impostas.
Camiñar cara modelos de masculinidade máis igualitarios tamén aumenta a 
autoestima e diminúe a tensión e a sensación de insatisfacción coa que moitos 
homes viven baixo o modelo tradicional, xa que rebaixa moitas das esixencias auto 
impostas asociadas ás responsabilidades asumidas polo feito de ser homes.

O mandato de ser o principal provedor da familia no económico e o protector 
fronte as ameazas supón unha sobrecarga que impide en moitas ocasións aos homes 
mirar a vida dende o acougo e a relación coa parella dende a igualdade. Vivir unha 
masculinidade libre desas responsabilidades que ninguén nos está a pedir aumenta a 
autoestima e diminúe o estrés.

5. Máis autónomos
Baixo o modelo patriarcal, no que as mulleres eran as principais provedoras de 
coidados físicos e emocionais no familiar e no doméstico, os homes medraron moitas 
veces privados da aprendizaxe das habilidades básicas relacionadas con este ámbito 
privado, converténdoos en certa forma en dependentes.  

Unha masculinidade igualitaria é poñer en práctica a corresponsabilidade doméstica 
e familiar, nun proceso de transformación no que os homes están a facer achegas 
de tempo e traballo, pero tamén están a recibir moito na mellora da súa autonomía 
persoal.

6. Que apoian a outros homes
A desconexión dos homes coas súas emocións e certos modelos de relación entre 
homes, superficiais e moi marcados pola competitividade eran importantes límites 
para a conexión e a complicidade xenuína con outros homes. Tras cuestionar estes 
límites e abrazar a vulnerabilidade sen medo ao xuízo dos outros, os homes atoparán 
amizades próximas e espazos de apoio mutuo dende os que seguir medrando como 
homes igualitarios.

Sinalar aquí o importante traballo feito nas últimas décadas polos grupos de homes 
pola igualdade, dende a cuestión dos mandatos hexemónicos da masculinidade en 
grupos de iguais. Son moitas as experiencias actuais de organizacións, colectivos, 
redes, etc., orientadas á promoción de relacións máis igualitarias e saudables.

7. Libres de riscos e máis saudables.
Segundo datos do ano 2019 para o conxunto do Estado, os homes viven, de media, 
6 anos menos que as mulleres. Esta diferenza non ten unha explicación biolóxica, 
senón que é a consecuencia de certos valores e dun estilo de vida propios do modelo 
de masculinidade tradicional. 



17

Unha masculinidade alternativa é máis saudable para os homes, e fomenta o auto 
coidado. Afástase das condutas perigosas e non fomenta a exhibición do risco como 
fórmula para buscar o recoñecemento de outros homes. Pola contra, recoñece a 
debilidade e a interdependencia e fomenta a atención ás necesidades de saúde física 
e mental. Presta atención e aposta polo auto coidado para así estar nas mellores 
condicións para coidar doutras persoas.  

Tras a revisión desta necesariamente incompleta lista de beneficios da igualdade 
para os homes, faise máis necesario aínda unir forzas nun compromiso explícito e un 
apoio sen fisuras de toda a sociedade ao traballo de cambio dos valores e actitudes 
da masculinidade. A igualdade é un dereito humano, de todas e todos, e o camiño 
andado amosa que hai vida máis aló do modelo de masculinidade tradicional.

4: Masculinidade e coidados: relacións de parella,  
corresponsabilidade e paternidades igualitarias.

“Os homes que desexen ser feministas non precisan que se lles dea un espazo no 
feminismo. Precisan coller o espazo que xa teñen na sociedade e facelo feminista.”

Kelly Temple

Ademais dun importante número de beneficios para os propios homes, a 
popularización dun modelo de masculinidade máis igualitario levará aos homes a 
manter relacións máis equitativas e equilibradas coas mulleres en xeral e coas súas 
parellas en particular, a gozar cos coidados dende un modelo de corresponsabilidade 
real así como a descubrir a paternidade máis aló do referente paterno tradicional, 
autoritario, ausente ou distante.

En primeiro lugar, o desenvolvemento dese modelo terá como consecuencia a 
creación dun sistema de relacións en igualdade entre mulleres e homes: unhas 
relacións máis libres e menos condicionadas polos estereotipos de xénero, no que os 
homes non precisen demostrar en todo momento a súa “virilidade”.

É importante que este sistema de relacións estea apoiado nun elemento tan básico 
como o recoñecemento por parte dos homes da gravísima situación de discriminación 
que viven as mulleres, acompañado do seu compromiso de traballar activamente 
para modificar esa realidade, tratando de non caer no complexo de culpa que pode 
resultar paralizante e en consecuencia prexudicar a todas e todos.

Tamén será preciso desmontar o conxunto de estereotipos sexistas que están a 
impregnar o mundo das relacións entre mulleres e homes. Obviamente non todas 
as persoas reproducen do mesmo xeito os estereotipos de xénero ou as actitudes ou 
comportamentos sexistas, pero cuestionar e revisar o modelo no que todas as persoas 
son máis ou menos socializadas e os mecanismos de reprodución dese modelo poden 
ser bos puntos de partida para un proceso que moi probablemente durará toda a 
vida.

- Masculinidade e relacións de parella.

Baixo este novo modelo de masculinidade, as relacións de parella cambian 
substancialmente. Tal e como quedou exposto no capítulo anterior, dende o 
momento en que os homes desenvolven unha relación madura co seu propio mundo 
emocional, mellorando a súa capacidade de empatía, aprenden a comunicarse mellor 
coa súa parella.

Isto ten consecuencias positivas para a fortaleza da relación, xa que as parellas son 
máis fortes cando as dúas persoas teñen a capacidade de xestionar os desacordos 
dende a calma e a escoita activa do punto de vista da outra. Isto é aínda máis 
importante cando hai un fogar común que xestionar ou pequenas e pequenos que 
criar e educar e ás que é preciso servir de referentes. Así, unha boa comunicación 
pasa por escoitar con atención á parella e facer explícitas as necesidades de cada 
parte.

Na liña do anterior, para abrir novos espazos de comunicación máis libres e positivos 
para ambas partes é preciso avanzar na superación dos roles e estereotipos sexistas. 
A expectativa social é que as mulleres sexan agarimosas e coidadoras, e que os homes 
agarren as responsabilidades e sexan fortes. Como resultado, no marco das parellas 
heterosexuais, pode ser incómodo cando as mulleres lideran e os homes asumen os 
coidados. Os homes referentes dunha nova masculinidade animan ás súas parellas a 
perseguir a súa ambición e celebran os seus logros.

O modelo tradicional de masculinidade tamén tiña consecuencias negativas para 
os homes e as súas parellas no relacionado coa vivencia da sexualidade. Dende o 
rexeitamento do mito do instinto animal e da actividade sexual como algo natural 
para os homes, ata o posta en cuestión dos modelos pornográficos actuais, unha 
nova masculinidade pon o foco no que é realmente importante neste sentido: a 
comunicación e o gozo compartido, experimentando unha sexualidade plena e máis 
positiva.

Neste momento no que o papel tradicional de cabeza de familia xa está desfasado, 
os homes poden e deben dar un paso nas súas relacións de parella. A sociedade 
está a precisar homes implicados emocionalmente coas súas parellas, auténticos 
compañeiros en igualdade.  

- Corresponsabilidade.

Nas últimas décadas a situación real da corresponsabilidade nos fogares está a 
evolucionar positivamente, resultado da incorporación activa dos homes aos 
traballos reprodutivos. Así e todo un novo modelo de masculinidade precisa abrir 
un fondo proceso de reflexión persoal e en familia de cara a avanzar nun reparto 
máis equitativo do conxunto de tarefas do fogar e de coidados, incorporando aquelas 
que en ocasións xeran sobrecarga nas mulleres, como o acompañamento ao médico, 
a relación co centro educativo, etc.

A día de hoxe, ese reparto é unha importante fonte de desigualdade xa que as 
diferenzas existentes no emprego do tempo entre mulleres e homes seguen sen-do 
significativas. Segundo datos da última Enquisa de emprego do tempo (INE, 2011), 

aínda que a participación dos homes nas tarefas domésticas (coidado do fogar e da 
familia) estaba a aumentar,  aínda existía unha diferenza na participación no traballo 
non remunerado de 17 puntos porcentuais (91,9% para as mulleres e 74,7% para os 
homes). Isto ten a súa tradución concreta en que as mulleres dedican de media cada 
día dúas horas e cuarto máis que os homes ás tarefas domésticas.

Obviamente isto ten o seu impacto na vida das mulleres e nas dinámicas familiares, 
xerando dificultades, conflitos na parella, etc. A implicación dos homes neste ámbito, 
interiorizando que a realización dos traballos do fogar e de coidados son tamén 
responsabilidades masculinas ten importantes beneficios para eles relacionados coa 
autonomía e a independencia, pero sobre todo impacta moi positivamente nas vidas 
das mulleres, permitíndolles ter máis tempo para si mesmas.

Por iso é o momento de avanzar nun compromiso con esta transformación nos 
fogares, que no ámbito do formal pode comezar coa solicitude e uso dos permi-
sos de paternidade, reducións de xornada, permisos de lactación, e excedencias para 
o coidado de persoas a cargo, ao tempo que se aborda en familia unha análise da 
situación da corresponsabilidade real.

Facede unha diagnose rápida da realidade da corresponsabilidade do voso fogar, 
cubrindo a seguinte táboa e mantendo unha conversa ao respecto dos seus resultados. 
Tomade a listaxe como unha proposta. Podedes engadir máis tarefas que sexan 
importantes para vós!

Eu
Facer a compra
Preparar o almorzo, a comida e/ou  a cea
Poñer e recoller a mesa
Fregar os pratos ou poñer o lavalouzas
Facer as camas
Poñer a lavadora, tender e coller a roupa
Pasar o ferro
Limpar o po, varrer, etc
Sacar o lixo
Axudar a nenas e nenos cos deberes
Xogar ou compartir actividades con nenos e nenas 
Levar os pequenos ao medico
Coidar doutros familiares que precisan de atención
Facer as contas e controlar os gastos

Preguntádevos: Todas as tarefas precisan da mesma enerxía ou dispoñibilidade? 
Quen fai máis tarefas? Quen fai menos?

 - As paternidades igualitarias.

Do mesmo xeito que é interesante falar de masculinidades, xa que existen unha 
infinidade de modelos e formas de encarnar a masculinidade, é posible tamén falar de 
paternidades. Ao igual que o xénero, as paternidades son unha construción cultural, 
cambiante segundo o contexto social ou temporal. Como é obvio, non son iguais as 
expectativas sobre o rol de pai na actualidade e no noso con-texto que na España de 
principios do século XIX ou noutras latitudes.

Hoxe, xunto con homes que exercen unha paternidade moi enmarcada polos 
mandatos da masculinidade tradicional, existen outros que desenvolven modelos 
máis presentes e afectivos coas súas fillas e fillos. O importante é que cada home sexa 
libre para descubrir o seu propio estilo como pai, vivindo unha paternidade reflexiva 
e consciente do contexto social, da influencia da masculinidade hexemónica, da 
experiencia vivida xunto ao seu pai e/ou outros referentes masculinos, dos seus 
propios desexos como pai, etc. Estas e outras cuestións estarán ademais atravesadas 
por outras categorías sociais como a idade, a clase social, a situación laboral, a 
orientación sexual, etc., que tamén condicionarán e modelarán o propio proxecto de 
paternidade.

A necesidade de proporcionar coidados a pequenas e pequenos vívese como 
un terremoto, unha oportunidade para transformar o modelo tradicional de 
paternidade, exercido dende a distancia e en ocasións cunha clara función de control. 
Dende ese modelo, moitos homes xa están camiñando cara unhas paternidades máis 
activas, presentes e responsables. Movendo e repensando certos aspectos sobre os 
que é posible que non se prestara atención ata ese momento: a necesidade dunha boa 
comunicación en familia; o reforzo da asertividade e a empatía; colocar no centro a 
vulnerabilidade, as dúbidas, os medos, etc.

É o momento de descubrir a paternidade e de que os homes se descubran como pais, 
incorporando ao seu estilo aspectos como os seguintes:

1.- Presenza e tempos compartidos, non soamente pola súa cantidade senón tamén 
pola súa calidade. Trataríase dunha presenza baseada na proximidade, no agarimo, 
na atención plena e no acompañamento durante todo o proceso de desenvolvemento, 
dende a infancia á adolescencia e mesmo antes, dende a noticia da futura paternidade.

2.- Participación activa nos coidados de nenas e nenos, con asiduidade, confianza 
e seguridade. É este o momento de vivir os coidados como unha oportunidade para 
a creación de vínculos, gozando dos momentos de proximidade e contacto: co baño, 
o cambio de cueiros, as masaxes, no momento de durmir, etc.

3.- Proximidade e dispoñibilidade afectiva, tanto dende o contacto físico e 
incondicional con nenas e nenos como no recoñecemento, o modelado e a expresión 
das emocións tradicionalmente vetadas para os homes: o agarimo, a tenrura, etc. 
Estar dispoñible afectivamente significa permitirlle a nenas e nenos sentir, expresar 
ou comunicar calquera emoción como parte do seu proceso de aprendizaxe.

4.- Comunicación asertiva, substituíndo a figura do pai autoritario pola do pai con 
autoridade, que coloca límites realistas pero flexibles, que acompaña e non impón; 
un pai que tamén é capaz de pactar e negociar coa súa parella, xerando un referente 
de comunicación axeitado para nenas e nenos.

5.- Proxecto compartido, construíndo o proxecto de paternidade coa súa parella, 
e tamén con outras persoas achegadas da súa contorna. Ao tempo, este compartir 
a paternidade implica tamén poder equilibrar o exercicio da crianza coa vida en 
parella, impedindo que esta pase a un plano secundario.

Non obstante, este camiño cara unhas paternidades igualitarias non está exento 
de contradicións e obstáculos sobre os que é preciso poñer moita consciencia, 
especialmente para evitar a frustración sentida cando as expectativas de cambio 
choquen cunha realidade que non se modifica tan rápido como sería desexable. 
Unha parte desas contradicións vén motivada pola rapidísima transformación 
experimentada polas expectativas sociais sobre o papel como pais dos homes, moi 
relacionada coa posta en cuestión do modelo tradicional de paternidade encarnado 
polos seus pais.

Outro dos obstáculos a superar está relacionado coa educación sexista recibida por 
boa parte da sociedade, reprodutora da idea de que os coidados e os afectos son 
exclusivos do mundo das mulleres. Deste xeito moitos homes reciben mensaxes 
contraditorias, xa que por un lado se espera deles que estean presentes e sexan 
responsables coa crianza e agarimosos, etc., e por outro lado, que encaixen nos 
mandatos da masculinidade tradicional: actitude autoritaria; racionalidade; ausencia 
das emocións; independencia; o traballo no centro, etc.
Todas estas mensaxes funcionan como barreiras para unha transformación igualitaria 
da paternidade, impedindo, non tanto a  progresiva implicación de máis homes no 
coidado das súas fillas e fillos (algo que xa está a pasar en maior ou menos medida) 
senón que incorporen os coidados como un aspecto central da súa identidade como 
homes. E non son as únicas existentes:

1.- Cambio masculino sen liderado: O cambio de modelo familiar, no que se espera 
que o home deixe de ser soamente un protector e provedor económico, e pase a ser 
un provedor de afectos, xera moita confusión, xa que o modelo “clásico” de pai, o 
pai autoritario, ausente ou distante xa non serve, pero aínda non existen referentes 
visibles de paternidade positiva.

Esta existencia e difusión de modelos alternativos, especialmente nos medios de 
comunicación, daría moita seguridade aos homes que desexen asumir ese rol dende 
a consciencia e a igualdade.

2.- Pouco apoio social: Gran parte da sociedade continúa pensando que unha muller 
está máis preparada para coidar dunha nena ou dun neno, e de aí que aínda resulta 
sorprendente ver a un home dando prioridade aos coidados sobre a súa carreira 
profesional ou o seu tempo libre. Ao tempo, destacar a carencia de estratexias e 
políticas que faciliten aos pais o desenvolvemento dunha paternidade activa e 
igualitaria.

3.- Dificultade para valorar os beneficios da paternidade: O potente imaxinario 
social que dá a entender a paternidade como unha carga pola que se deben facer 
renuncias, impedindo o desenvolvemento doutras dimensións importantes: carreira 
profesional, lecer, vida sexual, etc., fai que para algúns homes sexa difícil conectar cos 
beneficios, o goce e a conexión que dan a crianza a os coidados.

Por que cales son eses beneficios? Reforzar aquí como conclusión a este apartado o 
feito de que a incorporación consciente dos homes á crianza de pequenas e pequenos 
ten, en primeiro lugar, enormes beneficios para elas e eles.

Coidar activamente a nenas e nenos redunda positivamente no funcionamento 
da familia e incrementa a sensación de benestar e a felicidade grupal. Ao mesmo 
tempo, mellora a saúde mental e física das pequenas e pequenos, aumentando o seu 
rendemento escolar e o seu desenvolvemento cognitivo. Tamén mellora a xeración de 
habilidades sociais relacionadas coa empatía e unha maior tolerancia á frustración. 
Por último, o establecemento dun vínculo forte co pai crea pautas e referentes para 
a futura creación de vínculos máis seguros, ao tempo que asegura a transmisión 
interxeracional de valores relacionados coa igualdade.

Tamén son positivos os impactos nas parellas mulleres: cunha maior implicación dos 
homes na crianza, e co desenvolvemento dunha corresponsabilidade real as mulleres 
están menos sobrecargadas, máis saudables e acadan maiores graos de satisfacción 
coa súa relación. Isto facilita ademais a súa participación plena e en igualdade no 
mundo laboral, facilitando o desenvolvemento de todo o seu potencial e capacidades.

Por último, despois de todo o visto, reforzar os beneficios para os propios homes. 
Ao tempo que unha paternidade consciente e agarimosa reforza o camiño cara un 
modelo de masculinidade igualitario, favorece a conexión dos homes co seu mundo 
emocional, desenvolvendo a empatía, e mellorando o seu auto coñecemento e 
desenvolvemento persoal. Ademais, coidar a outras persoas ten impactos positivos 
nas prácticas de auto coidados, coa consecuente mellora da saúde integral, da relación 
de parella, etc.

5: Creando novas mulleres e homes: algunhas pistas para 
transformar o modelo de crianza.

“Dereitos dos homes gañados co feminismo: a ser vulnerable; a ser débil; a cometer 
erros; a dubidar; a ser flexible; a non sentir vergoña polo anterior.”

Grayson Perry
1.- Ampliade o horizonte de posibilidades dos xogos e xoguetes.

Facilitade a nenas e nenos unha ampla variedade de xoguetes, xogos e actividades; ter 
ao seu alcance unha diversidade de opcións posibilitará un desenvolve-mento libre e 
sen estereotipos de xénero.

Acompañar a nenas e nenos para que se relacionen con xogos e xoguetes dende un 
punto de vista de xénero neutral, e que ademais vivan e presencien con normalidade 
conversas sobre a igualdade de xénero, facilitará que medren máis abertas para 
modificaren o estado das cousas cando sexan adultas e adultos.

Botádelle un ollo á “Guía para transformar los juegos tradicionales” do Instituto 
Andaluz da Muller, parte da súa campaña de xogo e xoguete non sexista, non violento.
www.juntadeandalucia.es/iam/catalogo/doc/IAM/2007/24801.pdf

2.- Empregade a imaxinación para identificar valores e calidades positivas.

Durante os xogos de roles, con peluches ou bonecos, creade situacións que faciliten 
a introdución dunha ampla gama de emocións sas e respectuosas, favorecendo o 
diálogo. Preguntádelle ás vosas fillas e fillos cousas como: “Están tristes? Como o 
sabes? Como podemos axudar?”

Poñer o foco no feito de poder expresar un amplo rango de emocións, incluíndo ser 
compasivas, agarimosas e colaboradoras, é positivo para nenas e nenos. Asegurádevos 
de fomentar a expresión da empatía dende idades temperás, e continuade reforzando 
esta idea mesmo cando o grupo de iguais traslade a mensaxe de que a empatía non é 
propia dos nenos ou dos homes.

Seguro que xa o coñecedes, pero o dicionario das emocións,  Emocionario, é un bo 
material para traballar a intelixencia emocional a todas as idades
https://palabrasaladas.com/emocionario.html

http://www.juntadeandalucia.es/iam/catalogo/doc/IAM/2007/24801.pdf
https://palabrasaladas.com/emocionario.html

3.- Cuestionade os estereotipos negativos asociados á expresión de xénero e á 
roupa.
Unha das melloras formas de animar a nenas e nenos a seren auténticas e libres é 
permitirlles experimentaren coa roupa e coa expresión persoal fóra dos estere-otipos 
de xénero, algo que normalmente non se fomenta moito en pequenas e pequenos. 
Estade abertas e acoller o seu interese en empregar pezas de roupa indistintamente, a 
levar o pelo longo ou curto, a diversidade de cores, etc.

Se nenas e nenos medran crendo nos estereotipos arredor do que significa ser unha 
muller ou un home, isto terá consecuencias para elas e eles mesmos e para todas as 
persoas. Axudade á infancia a decatárense de que a súa expresión persoal non ten 
porque encaixar nunha caixa tan pequena.

Afortunadamente cada ano se editan máis contos e recursos educativos nesta liña. Un 
moi recomendable é ¡Vivan las uñas de colores!
https://www.nubeocho.com/producto/vivan-las-unas-de-colores-es/

4. Sede claros sobre o consentimento.
Facédelle saber a nenas e nenos que deben pedir permiso para tocar outras persoas 
e que tamén teñen dereito a negarse a ser tocadas. Cando se trata de dar apertas ou 
bicos a outras persoas da familia, asegurádevos de que respectan cando outra persoa 
di “non” e reciben apoio cando son elas quen o fan.
Xa na adolescencia, o mito de que mozas e mozos son unha morea de hormonas 
descontroladas obsesionadas co sexo acaba levando, no mellor dos casos, a unhas 
primeiras experiencias sexuais insatisfactorias. As normas da masculinidade 
tradicional haos forzar para que adopten unha actitude de conquista para ser 
valorados polos seus iguais e, en paralelo, os estereotipos sobre o feminino as levarán 
a elas a amosarse submisas, o que xerará relacións atravesadas polas violencias 
machistas.

A publicación “El consentimiento (¡para niños y niñas!). Cómo poner límites, pedir 
respeto y estar a cargo de ti mismo”  é unha boa entrada ao tema do consentimento con 
pequenas e pequenos.
https://oceanotravesia.es/catalogo/libro/el-consentimiento-para-ninos-y-ninas-
como-poner-limites-pedir-respeto-y-estar-a-cargo-de-ti-mismo/
E para as familias que xa tedes adolescentes, podedes botarlle un  ollo e deixar ao seu 
alcance o ConsentiZine
https://consentzine.com

https://www.nubeocho.com/producto/vivan-las-unas-de-colores-es/
https://oceanotravesia.es/catalogo/libro/el-consentimiento-para-ninos-y-ninas-como-poner-limites-pedir-respeto-y-estar-a-cargo-de-ti-mismo/
https://oceanotravesia.es/catalogo/libro/el-consentimiento-para-ninos-y-ninas-como-poner-limites-pedir-respeto-y-estar-a-cargo-de-ti-mismo/
https://oceanotravesia.es/catalogo/libro/el-consentimiento-para-ninos-y-ninas-como-poner-limites-ped
https://oceanotravesia.es/catalogo/libro/el-consentimiento-para-ninos-y-ninas-como-poner-limites-ped
https://consentzine.com
https://www.pandoramirabilia.net/noticias/heroes-en-zapatillas-audiocuentos-infancia-sin-estereotipos
https://www.pandoramirabilia.net/noticias/heroes-en-zapatillas-audiocuentos-infancia-sin-estereotipos
https://www.pandoramirabilia.net/noticias/heroes-en-zapatillas-audiocuentos-infancia-sin-estereotipos
https://www.pandoramirabilia.net/noticias/heroes-en-zapatillas-audiocuentos-infancia-sin-estereotipos
https://www.pandoramirabilia.net/noticias/heroes-en-zapatillas-audiocuentos-infancia-sin-estereotipos

5. Buscade contos, series ou películas que presenten modelos alternativos.
Contade contos e seleccionade series ou películas que rachen cos estereotipos 
de xénero e amosen nenas e mulleres, nenos e homes, con expresións de xénero, 
intereses e traballos que desafíen os modelos hexemónicos e transmitan valores de 
igualdade e respecto.

Os 6 contos e as cancións de “Héroes en zapatillas”, da cooperativa Pandora Mirabilia, 
para nenas e nenos de entre 5 e 12 anos, son un material fantástico para gozar en 
familia
https://www.pandoramirabilia.net/noticias/heroes-en-zapatillas-audiocuentos-
infancia-sin-estereotipos

6. Falade claro ante comentarios ou actitudes discriminatorias.
As familias non teñen un control absoluto sobre o proceso de socialización de xénero. 
Outros familiares e amizades terán unha importante influencia no desenvolvemento 
de nenas e nenos. Se avoas, avós, primas ou primos ou amizades próximas fan algún 
comentario sexista (ou homófobo, racista, capacitista, etc.) falade nese momento e 
deixade claros os valores compartidos na vosa familia.

Moitos crianzas e adolescentes medran escoitando a persoas da súa familia 
facendo comentarios e bromas sexistas. Ás veces están tan naturalizadas que pasan 
desapercibidas, mais proxectan mensaxes contraditorias, xa que é posible estar 
intentando educar en igualdade ao tempo que se expresan ideas problemáticas sobre 
o que significa ser muller ou home. Prestade atención e cambiade activamente ese 
relato.

7. Identificade modelos positivos de masculinidade na contorna máis próxima.
Tentade buscar na vosa familia, no barrio e nos medios de comunicación ou nos 
produtos culturais, modelos de masculinidade positivos, saudables e respectuosos. 
Pode ser un veciño que comparte ou se responsabiliza dos traballos de coidados, 
apoiando e facilitando o desenvolvemento profesional da súa parella; ou un tío que 
anima dunha maneira positiva a súa filla a expresar o seu xénero dunha maneira non 
normativa; ou o pai dun compañeiro do colexio disposto a ter conversas significativas 
que poñan as emocións no centro. Contar con modelos alternativos reais é un bo 
punto de partida para manter conversas sobre masculinidades saudables e apoiar a 
expresión das emocións.

Compartir aquí dous títulos cos que fomentar o interese de pequenas e pequenos polos 
traballos de coidados: “Benito y su carrito”, de Pablo Macías e Belén Gaudes, e “La muñeca 
de Lucas”, de Alicia Acosta e Luis Amavisca. E lembrade, o cambio pasa por todas e todos!

8. Fomentade as conversas significativas.
Desterrade do voso vocabulario familiar mensaxes clásicas como “os nenos non choran” 
e colocade no seu lugar outros como “sempre poderás contar comigo para falar, aínda 
que esteas molesto, anoxado ou confundido”. Algunhas investigacións amosan que á 
hora de pedir axuda en situacións difíciles, moitas máis nenas e nenos acoden ás súas 
nais que aos seus pais. Axudade a que sintan que contan co apoio do conxunto da súa 
familia e dos seus pais en concreto e que non serán xulgadas por expresaren medos ou 
compartiren as súas preocupacións.
Asegurádevos de que as canles de comunicación estean sempre abertas. Para iso, 
faládelle de vós ás nenas e nenos, aceptando a vulnerabilidade e compartindo as vosas 
dúbidas, inseguridades, medos, etc. E máis aló do contexto familiar, fomentade que 
teñan interaccións de calidade coas amizades.

Ritxar Bacete, autor doutras publicacións máis académicas, tamén é o responsable de 
“El poder de los chicos”, unha proposta moi interesante para abrir conversacións en 
familia sobre outros modelos de masculinidade.

9. Exemplificade o cambio.
En resumo, sede o cambio que queredes ver no mundo. Cuestionade as vosas propias 
percepcións sobre os modelos tradicionais de feminidade e masculinidade e rachade 
cos estereotipos de xénero, encarnando os comportamentos que desexades fomentar 
nas outras persoas. Se nalgún momento sentides que nenas ou nenos deberían (ou 
non) facer, sentir ou expresar certa cousa polo simple feito de seren nenas ou nenos, 
preguntádevos cal é a orixe desa sensación.

Queda aquí a teoría; agora é hora de levala á práctica. A mellor forma de amosar a 
nenas e nenos como desenvolverse e medrar como persoas empáticas, respec-tuosas e 
comprometidas coa igualdade é modelar esas calidades en familia, nas vosas relacións 
coas outras persoas e con elas e eles. Se no seu día a día ven con naturalidade como na 
súa familia as tarefas de coidados son compartidas, tenderán a facer o mesmo. Que 
sexan as nosas accións as que falen por nós.

Como peche a esta serie de recomendacións, visualizade o documental “Clonar a un 
hombre”, e descargade a guía elaborada dende Masculinidades Beta, cunha proposta de 
preguntas para reflexionar dende o persoal
https://www.youtube.com/watch?v=ks7EtXx6v5k

https://www.youtube.com/watch?v=ks7EtXx6v5k

A XEITO DE PECHE

Visto o visto, o camiño cara a unhas masculinidades máis igualitarias é complexo e 
está cheo de dúbidas, mais paga a pena percorrelo, dando pasos xuntas e xuntos cara 
a un mundo máis libre, diverso e sen violencias machistas.

Máis aló dunha cuestión estética, promover unhas masculinidades alternativas 
á tradicional, conscientes e activas ante o machismo, libres e diversas, debería ser 
unha prioridade para todas e todos. É preciso multiplicar as formas imaxinables de 
ser mulleres e homes, dende as que vivir e gozar de relacións máis igualitarias non 
soamente no ámbito da parella, a crianza e a familia, senón coas amizades, no laboral, 
etc.

En definitiva, é urxente e necesario que máis persoas se impliquen na promoción 
e construción de masculinidades igualitarias. Masculinidades que non reproduzan 
posicións xerárquicas e que valoren e promovan a reciprocidade e a equidade. 
Masculinidades libres e diversas que se recoñezan como unha parte máis da 
multiplicidade de expresións de xénero iguais dende a diferenza.

Remata aquí esta pequena guía co convite a seguir cuestionando, explorando e 
reconstruíndo as masculinidades en familia, ensinando e aprendendo xuntas e 
xuntos. Así que, moito ánimo!

Esta guía elaborouna a Confederación ANPAS GALEGAS; contando coa colaboración 
profesional de Rexenerando S.Coop. Galega, quen, nun exercicio de recoñecemento 
ao que nos sumamos,  quere agradecer a “todas as autoras, investigadoras e activistas, 
parte da nosa xenealoxía feminista, que puxeron os alicerces do coñecemento sobre 
o que hoxe nos apoiamos para elaborar este material”.

Grazas!

RECURSOS PARA AFONDAR NO TEMA

• El ABC del género (2008), de Norma Vázquez, Asociación Equipo Maíz. 
Emakunde, Instituto Vasco de la Mujer
• Abrazar la diversidad: propuestas para una educación libre de acoso homofóbico y 
transfóbico (2015), Instituto de la Mujer y para la Igualdad de Oportunidades
• La construcción social de las jerarquías de género (2008), de Dolores Juliano, 
Asparkía: investigació feminista
 -En liña: https://raco.cat/index.php/Asparkia/article/view/140635
• Despatriarcando masculinidades (2020), Colección Rebeldes de Género, 
Consejería de Educación, Universidades, Cultura y Deportes del Gobierno de 
Canarias.
• Diversidad sexual y convivencia: una oportunidade educativa (2014), de José 
Ignacio Pichardo Galán (coordinación), Departamento de Antropología Social de la 
Universidad Complutense de Madrid
• Jóvenes y Diversidad Sexual (2011), INJUVE
• La dominación masculina (2000), de Pierre Bourdieu, Anagrama
• Hacerse hombre en el aula: masculinidad, homofobia y acoso escolar (2017), de 
Matías Stefano, Cadernos Pagu 50
 -En liña: https://www.scielo.br/j/cpa/a/8FG8ZJgct59qdckMWCCBSxy/
abstract/?lang=es
• El hombre que no deberíamos ser (2018), de Octavio Salazar Benítez, Planeta
• Masculinidades: culturas globales y vidas íntimas (2007) de Victor J. Seidler, 
Montesinos
• Masculinities (1995), de Raewyn Connel, Cambridge: Polity Press
• Novas masculinidades. O feminismo a (de)construir o homem (2018), de Jorge 
García Marín, Através Editora
• Nuevos hombres buenos. La masculinidad en la era del feminismo (2017), de 
Ritxar Bacete, Ediciones Península
• Papá, por que non pintas as unllas de cores? Educando (construíndo) mas-
culinidades disidentes (2019), de Jorge García Marín, Galaxia
• Transformar a los hombres: un reto social (2011), de Daniel Gabarró, Editorial 
Boira
• XY la identidad masculina (1993), de Elisabeth Badinter, Alianza Editorial

https://books.google.com.mx/books/about/El_ABC_de_g%C3%A9nero.html?id=nV8nywAACAAJ
https://books.google.com.mx/books/about/El_ABC_de_g%C3%A9nero.html?id=nV8nywAACAAJ
https://www.inmujeres.gob.es/actualidad/NovedadesNuevas/docs/2015/Abrazar_la_diversidad.pdf
https://www.inmujeres.gob.es/actualidad/NovedadesNuevas/docs/2015/Abrazar_la_diversidad.pdf
https://raco.cat/index.php/Asparkia/article/view/140635
https://www3.gobiernodecanarias.org/medusa/ecoescuela/educarparalaigualdad/files/2020/04/rebeldes-de-genero-3-masculinidades-2020_04_06.pdf
https://www3.gobiernodecanarias.org/medusa/ecoescuela/educarparalaigualdad/files/2020/04/rebeldes-de-genero-3-masculinidades-2020_04_06.pdf
https://www3.gobiernodecanarias.org/medusa/ecoescuela/educarparalaigualdad/files/2020/04/rebeldes-de-genero-3-masculinidades-2020_04_06.pdf
https://eprints.ucm.es/id/eprint/34926/
https://eprints.ucm.es/id/eprint/34926/
https://eprints.ucm.es/id/eprint/34926/
http://www.injuve.es/observatorio/salud-y-sexualidad/jovenes-y-diversidad-sexual
https://www.anagrama-ed.es/libro/argumentos/la-dominacion-masculina/9788433905895/A_238
https://www.scielo.br/j/cpa/a/8FG8ZJgct59qdckMWCCBSxy/?format=pdf&lang=es
https://www.scielo.br/j/cpa/a/8FG8ZJgct59qdckMWCCBSxy/?format=pdf&lang=es
https://dialnet.unirioja.es/servlet/articulo?codigo=6648022
https://www.casadellibro.com/libro-masculinidades-culturas-globales-y-vidas-intimas-montesinos/9788496356986/1128310
https://www.casadellibro.com/libro-masculinidades-culturas-globales-y-vidas-intimas-montesinos/9788496356986/1128310
http://lulfmi.lv/files/2020/Connell_Masculinities.pdf
https://www.agapea.com/Jorge-Garcia-Marin/NOVAS-MASCULINIDADES-O-FEMINISMO-A-DE-CONSTRUIR-O-HOMEM-9788416545254-i.htm
https://www.agapea.com/Jorge-Garcia-Marin/NOVAS-MASCULINIDADES-O-FEMINISMO-A-DE-CONSTRUIR-O-HOMEM-9788416545254-i.htm
https://www.casadellibro.com/libro-nuevos-hombres-buenos-la-masculinidad-en-la-era-del-feminismo/9788499426495/5809102
https://www.casadellibro.com/libro-nuevos-hombres-buenos-la-masculinidad-en-la-era-del-feminismo/9788499426495/5809102
https://editorialgalaxia.gal/produto/papa-por-que-non-pintas-unllas-de-cores/
https://editorialgalaxia.gal/produto/papa-por-que-non-pintas-unllas-de-cores/
https://boiraeditorial.com/libros/crecimiento-personal/biblioteca-daniel-gabarro/transformar-a-los-hombres-un-reto-social/
https://boiraeditorial.com/libros/crecimiento-personal/biblioteca-daniel-gabarro/transformar-a-los-hombres-un-reto-social/
https://www.alianzaeditorial.es/libro/libros-singulares-ls/xy-la-identidad-masculina-elisabeth-badinter-9788420696591/

